Зал бәйрәмчә бизәлә. Стенага “Бөек җиңүгә 70 ел!”, “Халкыбыз батырлыгы мәңгелек” дигән сүзләр язылып эленә.
Ерак  иде ул көн, озак көттек,

Бер кайгыда урап узмады.

Мең ярым көн буе көрәш барды,

Мең ярым көн көттек без аны.

Һәйкәлнең астына “1941 нче ел, 22 нче июнь – 1945 нче ел, 9 нчы май (1418 көн)”,-дип язылган.

Бер якта бәйрәмгә чакырылган әби-бабайлар утыра, икенче якта балалар тезелеп утырган. 
 (Җәй. 1941 нче елның 22 нче июне. Кояшлы матур көн. Чәчәкле болында дуслар очраша...)

Зилә. (шатланып җырлый-җырлый чыга)
Кояшлы ил безнең ил, безнең ил,
Күге аның гел аяз, гел аяз.

Эльвира. (икенче яктан килеп чыга, җырны дәвам итә)

Кар китерсә Кыш бабай,

Чәчәк алып килә яз,

Чәчәк алып килә яз.

Зилә белән Эльвира кулга кул тотынышып җырлыйлар.

Кар китерсә Кыш бабай.

Чәчәк алып килә җәй,

Чәчәк алып килә җәй.

Зилә. Исәнме, дустым!

Эльвира. Исәнме, Зилә!

З. (соклану хисләре белән) Нинди матур кояшлы көн!

Л. Болын тулы аллы- гөлле чәчәкләр! (Чәчәк җыя)

З. Әйе шул, бигрәк матурлар!

Э.(дустына чәчәкләр бирә) Ә менә бу матур чәчәкләрне сиңа бүләк итәм, дустым!

З. Рәхмәт! (ул да чәчәкләр өзеп бирә) Ә менә болары сиңа!

Эльвира белән Зилә чәчәкләр тотып, җырлый-җырлый бииләр.
Сандугачлы урманы, урманы,

Чәчәкле болыннары, болыннары.

Бөтен җиргә яңгырый

Безнең бәхет җырлары,

Безнең бәхет җырлары.
З. Без сөенми, кем сөенсен: икебез дә уку елын яхшы билгеләргә тәмамладык!

Э.“Быелгы игеннәрдән исән-сау мул уңыш җыеп алсак, сиңа яңа күлмәк алырбыз”,- диде әтием.

З.(сөенеп) Әй, Эльвира, быелгы җәйге каникулда рәхәтләнеп ял итәрбез әле аллабирса!

(йөгереп Айнур килеп керә. Бик борчулы.)

Раил. Зилә, Эльвира , сезгә әниләрегез тиз генә өйгә кайтырга куштылар.

Л. Нәрсәгә икәнен әйттеләрме соң, Раил?

Р. (моңсу гына) Сугыш башланган,- ди, кызлар.

Э. Сугы-ы-ш???

З. Ә нәрсә соң ул, сугыш???

Р. Үзем дә аңлап бетермәдем. Ләкин әйбәт әйбер түгел бугай. Әниләр елыйлар да, елыйлар.

Э. (моңсу гына) Әйдә Зилә, чынлап та өйгә кайтыйк әле без.

Р. Әйдәгез, кызлар, кайтыйк шул, әйдәгез...

(Балалар моңсу гына чыгып китәләр)

“Солдатлар” җырының музыкасы яңгырый. 

1 алып баручы:
1941нче елның 22нче июнь таңы. Фашистлар Германиясе сугыш игълан итмичә генә, Советлар Союзына басып керә. Бөек Ватан сугышы башланды.

2 алып баручы:

Әй, бу сугыш насыйп итмәде шул

Яңа күлмәкләрне кияргә.

Язмады шул шушы балаларга

Рәхәтләнеп “әти” дияргә.

Сабыйлыктан әйткән хыяллары

Ашмады шул чынга, ашмады.

10-12 яшьлек бу балалар 

Укуларын хәтта ташлады.

Кулларына дәфтәр-каләм түгел,

Сәнәк-көрәк алды балалар.

Алар хәзер әтиләре өчен 

Тормыш йөген тартып баралар.  
 1 нче укучы.
Миллион колач мәйдан киңлегендә, 

Энә төртер урын юк кебек. 

Безнең гаскәр бара дәһшәт булып, 

Немец явын таптап, юк итеп.
2 нче укучы.
Дөньяның очыннан очына 

Дәһшәтле кузгалыш шау-шуы!

 Бу ерткыч дошманның өстенә 

Кузгала халыклар ярсуы.
3 нче укучы.
Кузгала халыклар ярсуы!
Кузгала илебез ягыннан.
Кайнаган ташкыннар шикелле

 Дошманны төреп ут белән.
1 нче укучы. 

Ялкынлы боҗрага кысыла

 Котырган бүреләр көтүе. 

Соң тапкыр дошманга укыла 

Тарихның аяусыз хөкеме.
1 нче алып баручы. Илебез солдатлары 4 ел буе немец фа​шистларына каршы көрәште. 1418 көн буе туплар ярылды. Җирдә яшәү өчен көрәш барды. Дошман никадәр генә котырмасын, без​нең солдатларның җиңүгә ышанычы көчле иде.
5 нче укучы.
Сугышларда яраланган чакта 

Көчле рухын солдат җуймаган. 

Ул яңадан баскан утлы сафка, 

Фашистларны ярсып кыйнаган.
6 нчы укучы. 
Һичбер бомба, һичбер кургаш утлар, 

Киртә булмаган аңарга. 

Ут яудырып нәфрәт тулы утлар 

Үлем илткән күпме вандалга.
1А.Б.Сугыш елларында өлкәннәр белән балалар да иңгә - иң куеп көрәшәләр. Валя Котикка, Зина Портновага, Марат Казейга, Леня Голиковка күрсәткән батырлыклары өчен Советлар Союзы Герое исеме бирелде.

2 А.Б. Бөек Ватан сугышында  1163 кеше Советлар Союзы Герое исеменә лаек булды. Бу исем 154 сугышчыга 2 мәртәбә бирелде. 7 миллион кеше орден һәм медальләр белән, 16 миллион кеше “Хезмәттәге батырлык өчен” медале белән бүләкләнде.

1 А.Б. Сугышчылар арасында  Александр Матросов батырлыгын кабатлаган безнең якташыбыз Әхмәтгали Мөхәмәдиев та бар. 20 яшендә үлемсезлеккә атлаган легендар матросовчы – Ленин орденлы һәм III дәрәҗә Дан орденлы разведчик- комсомолецның исемен авылдашларыбыз мәңге онытмас!

2 А.Б. Югары Ушмы авыл Советыннан сугышка  423 кеше китә, шуларның 153 сугыш кырларында ятып кала, күбесекайткач вафат була. Хәзер Бөек Ватан сугышында катнашкан 3 кеше исән. 
Җыр. “Күрәсем килә” Р. Газизов сүзләре
1 А.Б. Авылыбызда сугышта һәлак булганнар истәлегенә һәйкәл куелган. Җиңү көнендә бу һәйкәлләргә җан иңәр дә алар барысы бергә: “Кешеләр, безне онытмагыз! – диярләр кебек. Корбан булган ил уллары безнең хәтердә мәңге яшь, мәңге куркусыз булып яшәсен.
Һәйкәл булып калка җиңүчеләр,
Һәйкәл булып баса батырлар.
Ә батырлар
ике тапкыр үлми,
Җирдә алар мәңге балкырлар.
2
нче укучы.
Һәйкәлләрне җансыз дия күрмә, 

Һәйкәлләрнең җаны таш түгел. 

Һәр һәйкәлдә күпме солдат каны, 

Һәйкәлләргә сыкрау хас түгел.
3
нче укучы.
Таш һәйкәлләр җырлый эчтән генә,

 Бухенвальдта җырлый, 
Хатынь да... 
Һәйкәл җыры —

 Батырлыкка гимн — 

Мәхәббәт һәм нәфрәт хакында.
4
нче укучы.
                        Таш һәйкәлләр балкый тыныч кына,
   Өйрәнгәннәр алар тынлыкка.
Һәйкәлләргә килик!
Гөлләр куйыйк!
1  А.Б. Җиңү көне! Бу көнне халкыбыз кешеләре һәм Европа халкы нинди зур түземсезлек белән көтте. Һәм ул көн килде. 1945 елның чәчәкле маен онытырга мөмкинме соң? Ул иле​безнең һәр кешесе өчен аеруча истәлекле, кадерле. Быел Бөек Җиңүгә —70 ел.
Һәрчак безгә кояш көлеп карый,

Һәрчак зәңгәр безнең күгебез. 

Без — яшь буын, 

Без киләчәк буын — 

Дары исен белми күбебез.
2
нче алып баручы.
Әмма ул ис безнең канга сеңгән, 

Бабайлардан күчкән кан аша. 

Ул елларны без күрәбез әле 

Нур уйнаган язгы таң аша.
1
нче алып баручы.
Онытмадык илнең яраларын, 

Тарих инде болар, димәдек. 

Сугышларның авыр хатирәсен 

Йөрәкләргә салып төйнәдек.
2
нче алып баручы.
Аларны без кабат ишетмәбез, 

Акыл барда, куәт, аң барда.

 Без — яшь буын, без — киләчәк буын

 Юл тотабыз якты таңнарга.
1 нче алып баручы. Дөнья халыкларын фашист коллыгыннан азат иткән солдатларыбызга мәңгелек дан!
Барысы бергә.
Мәңгелек дан!
«День Победы» көе уйнатыла.
Барысы бергә «Һәрвакыт булсын кояш!» җырын (Л.Ошанин сүзләре, А.Островский музыкасы, Л.Айтуганов тәрҗемәсе) җыр​лыйлар. Аңа залдагылар кушыла.
